
KOMUNIKATË PËR SHTYP 

Kompanitë e rajonit të Ohrit fitojnë qasje ndaj mjeteve financiare me 
ndihmën e USAID-it  

 
Me qëllim të mundësimit të njohurive për qasjen ndaj financave për të gjitha 

kompanitë në mbarë Maqedoninë, më 8 qershor në Ohër është mbajtur 
Konferenca për platformën financiare të "Qasjes së suksesshme ndaj financave". 
Përfaqësuesit nga bankat dhe institucionet udhëheqëse financiare të 

Maqedonisë, përfshirë edhe Ohridska Banka, Komercijalna Banka, Bankën 
maqedonase për promovimin e zhvillimit dhe Hypo Alpe Adria i kanë prezantuar 

prodhimet dhe shërbimet e tyre të financave korporative, në praninë e më 
shumë se 60 kompanive nga rajoni i Ohrit. Konferenca është organizuar nga 
Projekti i USAID-it për konkurrencë, në bashkëpunim me Bashkëpunimin austriak 

për zhvillim dhe Komunën e Ohrit.  
 
"Qasja ndaj gamës së gjerë të prodhimeve financiare, e bën dallimin mes 

suksesit dhe dështimit për shumë biznese në Maqedoni. Aftësia për marrjen e 
financave të jashtme në nivel lokal ka rëndësi qenësore për konkurrencën e 

kompanisë" ka cekur Marga Lipkovska, specialiste e menaxhmentit të projekteve 
të USAID-it.  
 

"Ne marrim propozime financiare çdo ditë, me cilësi të ndryshme. Por, kur i 
shohim propozimet financiare të hartuara nga lehtësuesit financiarë që janë 

mbështetur nga Projekti i USAID-it për konkurrencë, jam më i sigurt që plani 
financiar është menduar mirë dhe që propozimi është i kapshëm. Për këtë arsye, 
ne e kemi më lehtë ta vlerësojmë dhe aprovojmë propozimin afarist" ka theksuar 

Aleksandar Stanojkovski, Menaxher i Seksionit të garancive nga Banka 
maqedonase për promovimin e zhvillimit.  

 
Që nga fillimi i Platformës financiare në shtator 2008, Projekti për konkurrencë i ka 
ndihmuar 68 kompanive nga mbarë Maqedonia për qasje të suksesshme ndaj 

$19.4 milionëve të financimit të jashtëm, duke krijuar investime të reja me total 
prej $30.3 milionëve. Këto kompani kanë krijuar 707 vende të reja pune dhe e 

kanë rritur eksportin për $12 milionë. Grupi i lehtësuesve financiarë nga Platforma 
financiare e Projektit për konkurrencë ka pasur rëndësi kyçe për këtë sukses, 
meqë i ka ndihmuar kompanive në hartimin e planeve të mira afariste, që ua 

mundësojnë qasjen ndaj prodhimeve financiare që ofrohen në tregun lokal për 
zgjerimin e operacioneve të tyre afariste. 
 


